
குடியரசு தின சிந்தனைகள்

- திரு அருண் ஜெய்ட்லி
எதிர்க்கட்சி தலைவர் (மாநிலங்களவை)

இந்தியா இன்று 65வது குடியரசு தின விழாவைக் கொண்டாடுகிறது. 

இந்த நாளில்தான் நாம் நமக்கு சுதந்திரமான அரசியலமைப்பை 

கொடுத்துக்கொண்டோம். ஜனநாயகமிக்க ஒரு நாடாளுமன்றம், கூட்டாட்சி 

அமைப்பு, பலவிதமான அடிப்படை உரிமைகளின் தொகுப்பு, சுதந்திரமான 

நீதித்துறையின் நீதி பரிசீலனைகள் ஆகியவை இந்த அரசியலைமைப்பின் 

முக்கிய அம்சங்கள். 

நாம் கண்ட சவால்களையும் அந்தச் சவால்களை எதிர்கொண்டு கடந்து வர நாம் 

கொண்டிருக்கும் மகா சக்தியையும் பார்க்கும் போது, நாம் ஒரு வலிமையான மற்றும் 

துடிப்பான ஜனநாயக நாடு என்பதை நான் உறுதியாக நம்புகிறேன். நாட்டின் எதிர்கால 

நன்மைக்காக சில பகுதிகளைப் பற்றி நான் அக்கறைகொள்ள வேண்டியிருக்கிறது. ஏழ்மை 

இன்னும் இந்திய சமுதாயத்தின் மிகப்பெரிய சாபக்கேடாகத் தொடர்ந்துகொண்டிருக்கிறது. 

நாட்டு மக்கள் தொகையில் கிட்டத்தட்ட 30 சதவிகிதத்தினர் வறுமைக்கோட்டுக்குக் 

கீழ் வாழ்கின்றனர். அவர்களுக்கு ஒரு கண்ணியமான வாழ்க்கையை வாழ்வதற்கான 

உரிமை மறுக்கப்படுகிறது. தீவிரவாதமும் உள்நாட்டு கிளர்ச்சிகளும் இந்தியாவின் 

இறையாண்மைக்கு மிகப்பெரிய அச்சுறுத்தலாக இருந்து கொண்டிருக்கிறது. தீவிரவாத 

அச்சுறுத்தல் நாட்டிற்கு வெளியிலிருந்து மட்டுமல்லாமல் நாட்டிற்குள்ளேயும் 

இருந்துகொண்டிருக்கிறது. ஆகவே இவ்விஷயத்தில் நாம் பாதுகாப்பு அம்சங்களையும் 

அதற்கான செலவுகளையும் குறைக்கவே முடியாத நிலையில் உள்ளோம். இந்திய 

அரசியலின் தரத்தை உயர்த்த வேண்டிய அவசியத்தில் உள்ளோம். அரசியல் மிகவும் பெரிய 

சக்தியாகும். அரசியல் பிரமுகர்களின் செல்வாக்கானது அவர்கள் கையாளும் அதிகார சக்திக்கு 

உடன்பட்டதாக அமைய வேண்டும். ஆனால் குறைந்துகொண்டிருக்கும் அரசியல் தரம் 



அதன் அரசாட்சியின் விவகாரங்களிலும் எதிரொளித்துக்கொண்டிருக்கிறது. இந்தியா, 

இன்று சமூகம் எதிர்கொண்டிருக்கும் அத்தனைப் பிரச்னைகளுக்கும் தீர்வு காணும் ஒரு 

வலிமை வாய்ந்த அரசாங்கத்தை எதிர்பார்க்கிறது. ஒரு தவறான ஆட்சியிலேயே இந்தியா 

சராசரியாக 9 சதவீதம் வளர்ச்சி காண்கிறதெனில், அரசாங்கமும் அரசியல் தரமும் உயர்ந்தால் 

நாட்டின் வளர்ச்சி விகிதம் எவ்வளவு உயரத்தை அடையும்? இந்தியா மனிதாபிமானமும் 

கருணையும் மிக்க நாடாக மேலும் மேலும் வளர வேண்டும். பெண்கள் மற்றும் கீழ்தட்டு 

மக்களின் மீதான நம் அக்கறை நம்முடைய மனப்போக்குகளில் எதிரொளிக்கப்பட வேண்டும். 

பெண்களுக்கெதிராகப் பிரயோகிக்கப்படும் தாக்குதல்கள் மற்றும் அந்தத் தாக்குதல்களின் 

கொடூரமும் நம் சமூகத்தின் கலங்கமாக, ஆறாத வடுக்களாக உள்ளன. இவையோடு 

இன்னும் பல சவால்களை நாம் எதிர்கொள்ள வேண்டியிருக்கிறது. இந்தச் சவால்களை 

முறியடிக்க தேவையான உறுதியை நாம் வெளிக்கொணர வேண்டும்.

ôôôôô


